
Báktenannámat

Báktenannámat nannámis ja nannánjuolggis
    

a. Báktenannánkárta

  

Norgga báktenannánkárttas  oaidnit ahte iešguđet guovlluin leat áibbas sierralágan
báktenannámat. Kártagirjjis gávnnat seammalágan kártta.

  

Namut stuorát geográfalaš duovdagiid Finnmárkkus ja Østlánddas gos dát báktešlájat leat:

    
    -  eamibáktenannán (ovdakambrium/álgoáigi)  
    -  prekambriuma (álgoáiggi loahpageahčen) geardehámat báktešlájat  
    -  kambrosilura geardehámat- ja lávábáktešlájat  

  

Makkár nannán lea sulluin Álaheaivuona olggobealde?

  

Oza dieđuid kambrosilurabáktenannáma birra. Goas ja mo dat šattai, ja makkár báktešlájat dán
báktenannámis leat?

      

á. Kambrosiluraeatnamat

  

Mátta-Norggas leat guokte stuorát eanadoalloduovdaga gos leat nu gohčoduvvon
kambrosiluraeatnamat.
Čilge gos dat leat ja manne kambrosilurabáktenannán dagaha erenoamáš buori šattolašvuođa
dikšuneatnamii.
Osloduovdaga geologalaš kárttas oainnát dárkileappot gokko leat kambrosilurabáktenannán.

  

Man erenoamáš sajis nannáma olggobealde gávnnat báktešlájaid mat lea šaddan
Gaska-/Tertiáraáiggis (geahča eanet dán fáttás oljo- ja gassagávdnosiid oktavuođas).

b. Báktenannámiid namat

  

Manin gohčoduvvo dat báktenannán mii lea šaddan báktešlájain

    
    -  eanajorbadasa Álgoáiggis  
    -  Máttaráiggi (oldtiden) álgogeahčen  
    -  gasku Máttaráiggi ja masa Kaledonalaš várreviđjemáhccun lea garrasit váikkuhan  
    -  loahpageahčen Máttaráiggi-Pearpmas-Bearbmaáigodagas  
    -  Gaska-/Tertiáraáiggis  

      

c. Báktešlájat eamibávttis

  

Dutkka báktenannánkárttas makkár sierralágan báktešlájat gávdnojit:

    
    -  Finnmárkku eamibávttis  
    -  Osloduovdagis  

